
В противовес предыдущим образам паляниц Настасья Микулишна (иллю-
страция российского художника А. В. Красникова «Женщина-богатырь Наста-
сья Микулишна») изображена воином. В отличие от остальных героинь, она 
нарисована в шаржевой, комичной манере. Фигура гиперболизирована. Вер-
хом на белом коне с нагрудником и железными пластинами на руках и талии. 
На голове шлем, русая коса спускается по правому плечу. Левой рукой она 
держит Добрыню Никитича за шиворот, что указывает на ее исполинский 
рост. Эта сцена полностью соответствует описанной в былине «Добрыня и 
Змей» [1].  

Таким образом, смешение былинных и мифологических образов является 
отличительной чертой всех интерпретаций славянской мифологии в России и 
Беларуси, в т. ч. и в книжной иллюстрации. Художникам свойственна реали-
стичная визуальная интерпретация богов и героев, с максимально гармонич-
ным изображением, без нарушений пропорций. Исключением стало несколь-
ко утрированное изображение Настасьи Микулишны. Особое внимание иллю-
страторы уделяют проявлению славянской народной культуры в 
изображении костюмов и атрибутов героев.  

1. Добрыня и Змей // Былины / вступ. ст. и прим. Н. В. Водовозова ; ил. 
П. П. Соколова-Скаля. – М., 1955. – С. 212–221. 

2. Иванов, В. В. Велес / В. В. Иванов, В. Н. Топоров // Славянская мифология : 
энцикл. слов. / науч. ред. В. Я. Петрухин [и др.]. – М., 1995. – C. 74. 

3. Иванов, В. В. Перун / В. В. Иванов, В. Н. Топоров // Славянская мифология : 
энцикл. слов. / науч. ред. В. Я. Петрухин [и др.]. – М., 1995. – C. 305–306. 

«ГОЛЫ ЗВЕР» 

Анатацыя. Даследуюцца мастацкія асаблівасці псіхалагічнай абмалёўкі пер-
санажаў у аповесці М. Зарэцкага «Голы звер». Адзначаецца талент пісьменніка, 
які здольны не проста паказаць характар герояў, але і дэталёва раскрыць спе-
цыфіку іх ўнутранага свету, паказаць прыроду псіхапатаў і іх ахвяр, што дазва-
ляе на прыкладзе персанажаў твора лепш зразумець матывацыю ўчынкаў 
людзей, а таксама тое, якім чынам адзін чалавек можа маніпуліраваць іншым.  

FEATURES OF PSYCHOLOGISM IN THE STORY 
BY M. ZARETSKY «THE NAKED BEAST» 

Abstract. The artistic features of the psychological portrayal of characters in 
M. Zaretsky’s story «The Naked Beast» are studied. The talent of the writer is noted, 
who is able not only to show the character of the heroes, but also to reveal in detail the 
specifics of their inner world, to show the nature of psychopaths and their victims, 
which allows, using the example of the characters of the work, to understand better 
the motivation of people’s actions, as well as how one person can manipulate another. 

Keywords: psychological analysis, psychopath, victim, character, inner world, 
motivation, feelings, emotions, image of a swindler. 

Літаратура ХХ ст., у т. л. беларуская, звяртала асаблівую ўвагу на псіха-
лагічныя асаблівасці персанажаў, што не ў апошнюю чаргу звязана з навуко-
вымі даследаваннямі З. Фрэйда, К. Г. Юнга і інш. Сапраўднымі майстрамі 
псіхалагічнага аналізу ў беларускай літаратуры лічацца К. Чорны і І. Мележ, 
аднак цікавасць да сферы свядомага і падсвядомага праяўлялі і іншыя пісь-
меннікі, такія як Я. Купала, М. Гарэцкі, М. Зарэцкі і інш. Імкненне да даследа-
вання матывацыі ўчынкаў персанажаў, іх пачуццяў, паводзінаў можна 
назіраць і ў літаратуры на больш ранніх этапах. Напрыклад, такі значны 
помнік старажытнай літаратуры, як «Жыціе Ефрасінні Полацкай», вылучаецца 
сваёй эмацыйнасцю, бо ў тэксце не толькі апісваюцца звесткі з біяграфіі 
нашай славутай суайчынніцы, але і дэманструюцца разважанні гераіні наконт 
свайго прызначэння ў жыцці, што дазваляе зразумець яе матывацыю: «Но что 
успеша при нас бывшии родове наши? И женишася, и посягоша, и княжиша, но 
не вечноваша. И житие их мимо тече. Слава их погыбе, яко прах, и хужьши 
паучины. А иже прежнии жены, вземше мужескую крепость и поидоша вослед 
жениха своего Христа, предаша телеса своя на раны и главы своя мечеви. А 
другыя паче железу выя своя не преклониша, но духовным мечем отсекоша от 
себе плотскиа сласти, и предаша телеса своя на пост и на бдение, и коленное 
поклоняние, и на земли легание; то ти суть памятни на земли» [1, с. 55]. Акра-
мя таго, гэты твор утрымлівае элементы плачу – адлюстраванне перажыван-
няў бацькоў Ефрасінні. 

Пры ўсім гэтым варта адзначыць, што ў старажытнай літаратуры (гэта 
тычыцца і помнікаў замежнай літаратуры) сюжэтныя лініі і дзеянні перса-
нажаў знаходзяцца на першым месцы і маюць прыярытэт перад апісаннем 
думак і пачуццяў герояў, у той час як у літаратуры ХХ ст. часта наперад вы-
ходзяць менавіта псіхалагічныя моманты, а не падзеі. Пісьменнікі ХХ ст. не 
толькі аналізуюць учынкі герояў, але і спрабуюць глыбока пранікнуць у 
псіхіку чалавека, што дазваляе прадстаўляць тыповых для літаратуры перса-
нажаў больш дакладна, надаваць ім індывідуальныя якасці і рысы, паказаць 

складанасць унутранага свету людзей. Напрыклад, галоўны герой аповесці 
М. Зарэцкага «Голы звер», Віктар Яроцкі, нагадвае класічнага махляра і прай-
дзісвета, вобраз якога быў пакладзены ў аснову твора Ж.-Б. Мальера 
«Тарцюф».  

І Тарцюф, і Яроцкі імкнуцца атрымаць ад жыцця ўсё, што яно можа даць. 
Пры гэтым ім не важна, якімі спосабамі іх камфортнае існаванне, дабрабыт, 
задавальненні будуць дасягнутыя. Падман і паразітаванне на іншых – гэта, з іх 
пункту гледжання, найбольш хуткі і дзейсны шлях для атрымання жаданага, і 
яны без згрызот сумлення яго выкарыстоўваюць. Абодва з’яўляюцца цалкам 
амаральнымі тыпамі, якія прыкідваюцца не тымі, кім яны з’яўляюцца 
(Тарцюф выдае сябе за сапраўднага хрысціяніна, набожнага чалавека, а 
Яроцкі для таго, каб спакусіць маладзенькую Лідачку, апранае маску прыстой-
нага і надзейнага чалавека). Меркаванні Тарцюфа і Яроцкага наконт норм 
маралі і сумлення вельмі падобныя, бо для іх гэта ўсё – непатрэбнае смецце, 
якое можна праігнараваць. Тарцюф: «Да, нам запрещены иные из услад, // Но 
люди умные, когда они хотят, // Всегда столкуются и с помыслом небесным. 
// Круг совести, когда становится он тесным, // Расширить можем мы: ведь 
для грехов любых // Есть оправданье в намереньях благих» [3, с. 88]. Яроцкі: 
«Я, я хачу жыць, маё жыццё толькі маё, мне дарагое. І я жыву. І ні да каго мне 
дзела няма. Сумленне, закон… Ха-ха-ха!.. Гэта ж для дурняў, для асталопаў, для 
тых, хто сілы не мае ўзяць сваю долю! А я – вышэй за ўсіх гэтых дрындушак… 
Я – сам сабе пан!» [2, c. 12–13].  

Творы «Тарцюф» і «Голы звер» маюць шмат паралеляў. 
1. Галоўныя героі – падманшчыкі, махляры і эгаісты, якія жадаюць атрым-

ліваць ад жыцця задавальненне за кошт іншых людзей. Яны не здольныя да 
спачування і суперажывання, гатовыя выкарыстаць давер людзей і нажыцца 
на іх нават тады, калі гэта прынясе іншым непрыемнасці. 

2. Сярод другасных персанажаў вылучаюцца тыя, хто слепа вераць га-
лоўным героям і вымушаны за гэта расплачвацца (Аргон, Лідачка), і тыя, хто 
бачаць іх сапраўдную сутнасць і спрабуюць папярэдзіць наіўных людзей 
(Эльміра, Горскі). 

3. Героі здзяйсняюць злачынствы і думаюць, што за гэта ім нічога не будзе, 
бо лічаць сябе вельмі хітрымі. 

Пры ўсіх вартасцях абмалёўкі персанажа Ж.-Б. Мальерам Тарцюф, улічваючы 
спецыфіку паказу вобразаў у класіцыстычнай камедыі, выглядае спрошчана ў 
параўнанні з Яроцкім, што звязана ў першую чаргу з псіхалагічнымі 
асаблівасцямі, якімі надзяляе свайго героя М. Зарэцкі. Яроцкі прызнае той факт, 
што ён – кепскі чалавек, і нават ганарыцца гэтым. М. Зарэцкі надзвычай да-
кладна апісвае не проста вобраз махляра і ілгуна, але вобраз псіхапата з 
уласцівымі яму асаблівасцямі: адсутнасцю эмпатыі і пачуцця віны, імкненнем 
маніпуліраваць іншымі людзьмі, эгацэнтрызмам, адсутнасцю глыбокіх эмоцый, 
асацыяльнымі паводзінамі, схільнасцю да падману, няздольнасцю будаваць 
глыбокія эмацыянальныя сувязі, імпульсіўнасцю, няўменнем несці адказнасць. 
Самае цікавае заключаецца ў тым, што такі герой валодае абаяльнасцю і ха-
рызмай, якія прывабліваюць іншых людзей. Яроцкі атрымлівае задавальненне 
ад пакут іншых, але разам з тым лічыць іх паводзіны і перажыванні вельмі нуд-
нымі і аднолькава нецікавымі: «Успомнілася яшчэ Наталля. Тож плакала, 

корчылася. Прасіла, каб узяў з сабой, каб не кідаў. І яна – як згаварыліся – тож 
усё: “Падвёў… Пагубіў…” Нібы слоў больш не ведаюць» [Там жа, с. 7]. Для яго 
самая вялікая асалода заключаецца ва ўладзе над людзьмі, магчымасці імі 
маніпуляваць і выкарыстоўваць для дасягнення сваіх мэтаў. Ён лічыць сябе 
вышэй за ўсіх іншых, дурных, нікчэмных людзей, якія існуюць толькі для зада-
вальнення яго патрэб. Ён – выдатны псіхолаг, які мае да кожнага падыход. 
Гэтыя асаблівасці ператвараюць героя ў сапраўднага монстра, «голага звера», 
які кіруецца толькі сваімі патрэбамі і інстынктамі, які мае чалавечае аблічча, але 
не мае духоўных якасцей, якія адрозніваюць людзей ад жывёл. 

М. Зарэцкі не толькі выдатна паказаў паталагічныя асаблівасці псіхікі пер-
санажа, але і паглыбіў вобразы класічных ахвяр маніпулятараў. Лідачка з 
ахвяры спрабуе трансфармавацца ў выратавальніцу і з-за сваёй наіўнасці ду-
мае, што дастаткова прайсці нейкія міфічныя выпрабаванні Яроцкага, дака-
заць, што яна – вартая яго, роўная яму, і ўсё будзе добра, але замест гэтага 
проста знішчае саму сябе (адсюль і параўнанне са счарнелай, гнілой бярозкай 
у канцы твора). Вобраз Шчупака, яшчэ адной ахвяры Яроцкага, складаны і 
шматгранны. Лідачка паверыла Яроцкаму таму, што была ім падманутая з-за 
нявопытнасці і наіўнасці, а вось Шчупак з самага пачатку бачыў сапраўдную 
сутнасць Яроцкага, разумеў, што той штурхае яго на злачынства, што ад-
казваць за ўсё давядзецца яму, Шчупаку. Трэба сказаць, што і галоўны герой 
не хаваў ад гэтай ахвяры сваю звярыную натуру. Пры гэтым у чытача не 
ўзнікае пытанне, чаму тады Шчупак, як зачараваны, рабіў усё, што яму казаў 
Яроцкі, чаму свядома ішоў на згубу. М. Зарэцкі паказвае на прыкладзе Шчупа-
ка той бок жыцця, на якім нікому не хацелася б апынуцца: бязрадаснае, бес-
перспектыўнае, нуднае, шэрае, вартае жалю існаванне. Шчупак – гэта чалавек, 
які не змог рэалізавацца ў жыцці, здзейсніць свае мары (напрыклад, мару пра 
шлюб і жанчыну побач), а Яроцкі стварае для яго ілюзію свята. Шчупак хапа-
ецца за магчымасць хоць трошкі пажыць «як людзі»: смачна паесці, добра 
апрануцца, пабыць у ролі перспектыўнага мужчыны і г. д. Для таго, каб зразу-
мець, што ўяўляла сабой жыццё Шчупака да з’яўлення Яроцкага, дастаткова 
згадаць, як Шчупак здымае з сябе боты і расцілае па хаце брудныя анучкі. 
Апісанню гэтага дзеяння аўтар прысвяціў цэлую старонку. 

Варта адзначыць і няроўнасць аповеду ў творы. М. Зарэцкі гуляе з эмоцы-
ямі чытача, дазваляючы паглыбіцца ў свядомасць розных герояў. Чытач 
бачыць гісторыю з розных бакоў: з боку Яроцкага, з боку яго ахвяр, з боку 
людзей, якія ніколі не пойдуць за Яроцкім. Ад апісання звярыных думак га-
лоўнага героя, які смяецца са слабых людзей, аўтар пераходзіць да апісання 
прыроды. Кароткія і насычаныя эмоцыямі сказы сустракаюцца ва ўсім творы: 
«Ха-ха-ха!», «Га? Што?», «Так», «Ага!», «Эге!», «Колькі жыцця!», «Уявіце сабе…», 
«Ой, гэта жаночае сэрца!», «Бедны стары халасцяк!», «Увага!», «Сэрца цвіце», 
«Снег. Снег. Снег», «Зорачка!», «Бедная зорачка!», «Якія брудныя анучкі!», «Эх, 
гэты Яроцкі!», «Горад жыве», «Эх, Шчупак, Шчупак!», «Вось і ўся казка…». 
Аўтар перыядычна звяртаецца да чытача, паказвае свае адносіны да герояў і 
сітуацый (асабліва часта шкадуе Лідачку і Шчупака). Усё гэта эмацыянальна 
далучае чытача да аповеду і дазваляе перажыць пачуцці герояў.  

Талент М. Зарэцкага як пісьменніка, які здольны не проста паказаць ха-
рактар персанажа, але і дэталёва раскрыць спецыфіку яго ўнутранага свету, 

праявіў сябе і ў іншых творах. Як адзначаў даследчык М. І. Мушынскі: «Ён 
абраў шлях аналітычнага даследавання ўнутранага стану героя, пададзенага 
не ў статыстыцы, а ў развіцці, эвалюцыі» [4, с. 507]. Мастацкія тэксты 
М. Зарэцкага дазваляюць вывучаць не толькі прыроду псіхапатаў і іх ахвяр, 
але і лепш зразумець, якім чынам адзін чалавек можа маніпуліраваць іншым. 

Аннотация. Проанализировано символическое наполнение орнаментов на 

повседневных артефактах в декоративно-прикладном искусстве Китая и Бела-
руси, раскрывающее взаимосвязь материальной культуры и духовного универ-
сума данных культур. Исследование демонстрирует, как декоративные мотивы 
служат ключом к пониманию национальных ценностных установок и эстетиче-
ских ориентаций. Раскрыта культурно-эстетическая ценность орнамента в тра-
дициях обеих стран, особое внимание уделено его роли в трансляции глубин-
ных социальных, религиозных и духовных смыслов через специфические сим-
волические системы. 

